
Боныхъёд
Республикёйы гидрометцентр куыд хъусын кёны, афтёмёй абон, 14 мар-

тъийы,  нё уардзён. Уёлдёфы температурё республикёйы – 3 – 8 градусы 
хъарм, Дзёуджыхъёуы – 4 – 7     градусы хъарм. 

Боны дёргъ — 11,51 Хурыскаст — 06,14
Хурныгуылд — 18,05

Валютёйы аргъ Доллар — 90,19
Евро — 99,19 12 +

КЁСУТ НОМЫРЫ:КЁСУТ НОМЫРЫ:

3
4    

ЮБИЛЕЙ 
Йё цард радта наукёйён...

БИНОНТЫ АЗ
Сё бёллиц сёххёст

ÑÏÎÐÒÈÂÎÍ ÔÈÄÈÓ¨Ã
Футбол

                                    www.rastdzinad.ru
                                vk.com/club217633221  
                                t.me/gazetarastdzinad1923

      Дзырды фарн
Макуы дын уёд,  о мё Ир,  фёкёлён.

ПЛИТЫ  Харитон

 

Ёвзёрстытё  Юбилей  

Арфётё – 
ансамбль «Алан»-ы 

коллективён
Тёбёхсёуты Балойы номыл Ирон академион те-

атры уыд кадджын ёмбырд Адёмон кёфтыты пад-
дзахадон ансамбль «Алан»-ы 85 азы кадён. Сфёл-
дыстадон коллективы уёнгтён сё юбилейы фёдыл 
арфё ракодта РЦИ-Аланийы Сёргълёууёг Сергей 
МЕНЯЙЛО. 
Юбилейон концертмё 

ёрбацыдысты Цёгат Ирыс-
тоны Парламенты Сёрдар 
Тускъаты Таймураз, рес-
публикёйы культурёйы ми-
нистр Фидараты Сослан, 
стёй бирё кадджын уаз-
джытё уёрёсейаг регион-
тёй.
Сергей Меняйло йё ар-

фёйы ныхасы куыд фёбё-
рёг кодта, афтёмёй нё 
республикё ёмё ёппёт 
бёстёйы культурёйы къа-
базы ансамбль «Алан»-ён 
ис сёрмагонд бынат. 

– Алкёцы сфёлдыстадон 
коллективён дёр йё 85 
азы юбилей ахсджиаг цау 
у. «Алан»-ы историйы кёд 
зын рёстёджытё дёр уыд, 
уёддёр, ирон хореогра-
фийы хъёздыг традицитё 
хъахъхъёнгёйё, коллектив 
ныртёккё уёндон къах-
дзёфтёй размё цёуы. 
Абон бузныджы ныхёстё 

сёрмагондёй зёгъын хъё-
уы «Алан»-ы ветерантён 
– уыдон стыр ёвёрён ба-
хастой ансамблы хъомысы 
рёзтмё, Ирыстонён ном 
кодтой, куыд нёхи бёс-
тёйы, афтё фёсарёнты 
дёр. Ацы зёрдылдарён 

юбилейы фёдыл арфё кё-
нын, «Алан»-ы архайдмё 
бар чи дары, ёппёт уыцы 
адёмён дёр, – загъта рес-
публикёйы разамонёг.
Уый фёстё Сергей          

Меняйло ансамблы ар-
тистты къорд схорзёх-

джын кодта республи-
кёйы хёрзиуджытёй.
Афтё, РЦИ-Аланийы 

Сёргълёууёджы  Указёй 
майдан «Ирыстоны намы-
сён» лёвёрд ёрцыд Ма-
миты Сосланён. Кад-
джын ном «РЦИ-Аланийы 

адёмон артист» саккаг 
кодтой Агънаты Таймура-
зён, Дзеранты Олегён, 
Дзёгъойты Майяйён, 
Хъодзаты Галинёйён, 
Сергей Кургановён, Хё-
бёлаты Ацёмёз ёмё 
Хуыгаты Аркадийён, кад-

джын ном «РЦИ-Аланийы 
сгуыхт артист» – Атай-
ты Астемырён, Давид          
Ростияшвили ёмё Узе-
гаты Валерийён.
Цёгат Ирыстоны Кады 

грамотёйё схорзёхджын 
кодтой Годжыцаты Ас-

лёнбеджы, Хъантеты 
Вячеслав ёмё Лолаты 
Викторияйы.
Ёппёт арфёйы ны-

хёсты фёстё «Алан»-ы 
артисттё равдыстой бё-
рёгбоны концерт. Уыи-
мё, уыцы изёр сценёмё 
рацыдысты ансамблы ве-
терантё дёр. 
Адёмон кёфтыты пад-

дзахадон академион ан-
самбль «Алан»-ён бындур 
ёвёрд ёрцыд 1938 азы. 
Абон «Алан» у бирё аи-
вадон фестивальты уё-
лахиздзау ёмё премиты 
лауреат. Сфёлдыстадон 
коллектив гастролон бал-
цыты уыд Германы, Фран-
цы, Бельгийы, Великобри-
танийы, Китайы, Иордани 
ёмё бирё ёндёр бёс-
тёты... 

РЦИ-Аланийы 
Сёргълёууёджы 
ёмё Хицауады 
пресс-службё

Паддзахадон программётё  

Хъёууон цёрён бынётты 
дарддёры райрёзтён

Цёгат Ирыстоны дарддёр ёххёстгонд цёуы паддзахадон программё 
«Хъёууон цёрён бынётты ахадгё райрёзт». Программёйы уагёвёрды 
бындурыл ивгъуыд азы цы куыстытё ёххёстгонд ёрцыд, стёй хёстёг-
дёр фидёны цы ахсджиаг социалон объектты арёзтад ёмё цалцёгыл 
архайд цёудзён, уый тыххёй фехъусын кодта республикёйы хъёууон 
хёдзарады министр КЪУСРАТЫ Алан.

Министры ныхасмё 
гёсгё, амынд програм-
мёйы фёлгёты ивгъуыд 
азы бирё куыстытё ёх-
хёстгонд ёрцыд, цёмёй 
хъёууон цёрён бынётты 
социалон инфраструкту-
рё нывылдёр кёна, цё-
мёй бынёттон адёмы 
уавёртё зынгё хуыздёр 
уой.
Афтё, Рахизфарсы 

районы Бруты кёронмё 
ахёццё ног 200-бынатон 
скъолайы арёзтад, Го-
рётгёрон районы Иры-
хъёуы бынёттон скъо-
лайы фарсмё сарёзтой 
ног спортивон зал, Ёрё-
фы районы Лескены хъё-
уы та фёзынд ног цёрён 
хёдзар. Уымёй уёлдай, 
зынгё архайд цыд хъёу-
ты донуадзён хётёлты 

рацарёзтыл. Зёгъём, 
Елхоты, Хуымёллёджы, 
Сунжё ёмё ма цалдёр 
ёндёр хъёуы раивтой 
донуадзён хызёгтё, Цы-
колайы та – канализацион 
сыгъдёггёнёнтё. Уы-
мёй уёлдай, 12 адёй-
магён дихгонд ёрцыд 
сёрмагонд субсидитё, 
цёмёй сёхицён самал 
кёной ног цёрёнуёттё.

Ацы ёмё иннё куысты-
тыл, Къусрайы-фырты ны-
хасмё гёсгё, хардзгонд 
ёрцыд 1,5 миллиард со-
мёй фылдёр.
Программёйы уаг-

ёвёрдтыл куыст адард-
дёр уыдзён ацы аз дёр. 
Афтё, Бётёхъойы хъёуы 
хъуамё ахицён уа ног 
рёвдауёндоны арёзтад, 
Суадаг ёмё Толдзгуыны 
та – донуадзён хётёл-
ты цалцёг. Нартыхъё-
уы дарддёр цёудзён 
скъолайы, рёвдауёндон 
ёмё донуадзён хётёл-
ты рацарёзт. Елхоты та 
бавналдзысты Культурон 
райрёзты центры арёз-
тадмё. Уымёй уёлдай, 
куыст цёудзён автомоби-
лон фёндёгты цалцёгыл, 
ёхсёнадон фёлладуа-
дзён бынётты рацарёз-
тыл, стёй ёндёр социа-
лон объектты нывыладыл.

КАЛМАНТЫ Аслан

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

Ö¸ãàò Èðûñòîíû ðåñïóáëèêîí àä¸ìîí ãàçåò
Ðåñïóáëèêàíñêàÿ íàðîäíàÿ ãàçåòà Ñåâåðíîé Îñåòèè

Ãàçåò ö¸óûí ðàéäûäòà 1923 àçû 14 ìàðòúèéû — ãàçåòà èçäàåòñÿ ñ 14 ìàðòà 1923 ãîäàÃàçåò ö¸óûí ðàéäûäòà 1923 àçû 14 ìàðòúèéû — ãàçåòà èçäàåòñÿ ñ 14 ìàðòà 1923 ãîäà

Àðãú 10 ñîìû

 Хъёууон хёдзарад 

Спаржё –  
ахадгёдёр къабаз
Фарон Уёрёсейы ёппётёй егъаудёр куыстуат 

«Долина спаржи» ёрёмбырд кодта 200 тоннёйы 
бёрц тыллёг (ёндёразимё абаргёйё, 30 про-
центы фылдёр).

«Ныр компани «Долина спаржи» йё продукци ёрвиты 
Уёрёсейы алыхуызон регионтём. 55 гектары фёзуа-
тыл сты спаржёйы 250 километры дёргъён рёнхъытё. 
Фермёйы зайын кёнынц ацы зайёгойы 15 хуызы. Ам 
сарёзтёуыд ссёдз иудадзыгон ёмё сёдёйё фылдёр 
рёстёгмё кусён бынёттё. Спаржёйы 47 мин талайы 
кём ис, куыстуаты бындурыл ёрбынёттон Уёрёсейы 
ахём фыццаг питомник», – фыссы нё республикёйы 
разамонёг.

Сергей Меняйлойы ныхасмё гёсгё, хъёууон хё-
дзарад нымад у регионы райрёзты ахадгёдёр къабёз-
тёй иуыл. 

«Ныры экономикон уавёр бынёттон товаруадзджытён 
гом кёны ног фадёттё ёмё гёнёнтё», – бафиппайдта 
республикёйы разамонёг.

«15-ём регион»

 Ахуырад 

Фёлварёнтём 
цёттё кёнынц

Цёгат Ирыстоны ёппёт районты кусынц Иумё-
йаг паддзахадон фёлварёнмё лёвар цёттё кё-
ныны фёдыл 12 центры.

Нё республикёйы 
Сёргълёууёг Сергей 
Меняйлойы бардзырдмё 
гёсгё центрты хёс у аху-
ырдзаутён цёстдарён 

ёрмёджыты хёслёвёрд-
тё ёххёст кёныны хъуыд-
даджы ёххуыс кёнын. 
Амынд центртёй иуы 

ёрёджы регионы ахуырад 
ёмё наукёйы министр 
Алыбегты Эллё бабё-
рёг кодта 39-ём скъола. 
Фёсивёд фидёны фёл-
варёнмё сёхи куыд цёт-
тё кёнынц, уыдётты тых-

хёй министрён хабёрттё 
радзырдтой.
Уё зёрдыл уын лёууын 

кёнём: биноныг цёттё-
кёнынёй фёстёмё скъо-

ла кастфёуёг адёмён 
Уёрёсейы Президент Вла-
димир Путины бардзырд-
мё гёсгё уыдзён ахуы-
радон предметтёй иуёй 
фёлварён ногёй радты-
ны фадат. Ацы срастгёни-
наг райдайдзён ацы азёй 
фёстёмё. 

Нё уацхёссёг

 Юбилей 

Йё цард радта наукё 
ёмё Кавказён

Нё уарзон горёт Мёздёджы ном чи скадджын кодта, уыдо-
ны ‘хсён ис Кавказ иртасёг, историон наукёты доктор, про-
фессор, Ленины премийы лауреат Евгений КРУПНОВ. Йемё 
баст сты советон археологон наукёйы рёзты ирд ёмё кадджын 
сыфтё. Советон наукёйы фондмё хаст ёрцыд «Цёгат Кавказы 
рагон истори», Евгений Крупновы фыст чиныг.

Фидёны ахуыргонд райгуырд 
Мёздёджы 1904 азы, мёгуыр би-
нонты ‘хсён. Йё фёллойадон фён-
даг райдыдта 15-аздзыдёй, уыд 
ёххуырст, уый фёстё – хуымётёг 
кусёг, дарддёр – къанторы кусёг. 
Астёуккаг скъола каст фёугёйё 
ахуырмё бацыд Цёгаткавказаг пе-
дагогон институты этнографион фа-
культетмё.
Студент уайтагъд йе ‘ргом аздёх-

та Цёгат Кавазы адёмты историмё, 
культурёмё, тынг ын фёагайдта йё 
зёрдё сё хёдбындурдзинад. Уый 
ссис йё царды ахсджиагдёр хъуыд-
даг. Йё ахуыр адарддёр кодта Мёс-
куыйы паддзахадон университеты 
историон факультеты, йё разамо-
нёг – профессор, номдзыд архео-
лог В.А.Городцев, афтёмёй. Райста 
1930 азы археолог-кавказамонёджы 
дёсныйад.
Йё сёрён наукон архайд Евгений 

Крупновён райдыдта уыцы рёс-
тёг, йё куыстытё федтой дунейы 
рухс. Уайтагъд йё разамындёй, 
1935 азы Паддзахадон историон му-
зей Ирыстоны хёхбёстём скодта 
фыццаг экспедици. Куыст цыдис Со-
ветон Цёдисы Археологийы наукё-
ты академийы, 1941 азы сцёттё йё 
кандидатон диссертаци, фёлё уёд-
мё райдыдта Фыдыбёстёйы Стыр 
хёст…

Йе ‘мбёлттимё Евгений Крупнов 
бацыд адёмон хёдёфсады рёнхъы-
тём, фыццаг Ленинградаг дивизии-
мё хёцыд Лугайы ёмё Смоленскы 
бынмё, фёцёф, дзёбёх ёй кодтой 
госпитёлы. Цыбыр фёлладуагъдёй 
спайда кодта ёмё ссыд Мёскуымё, 
йё кандидатон диссертаци ёнтыст-
джынёй бахъахъхъёдта. Хёсты фёс-
тё райдыдта йё наукон архайд, бы-
дырон экспедицитё рапарахат сты, 

ёппёт Цёгат Кавказы дёр уыцы  
куыст цыдис. 
Дёсгай наукон-иртасён ёрмё-

джытё цыдысты мыхуыры, сё фыл-
дёр баст сты Цёгат Ирыстоны 
историимё. Евгений Крупнов йё 
разамонёг, афтёмёй иугонд архео-
логон экспедици 1957 азы наукон 

къёхтытё райдыдтой Змейкёйаг 
катакомбёты уёлмёрды ёмё Уёл-
лаг Дзылаты. Уыдоны фёрцы ирон 
адёмы рагон историйыл бакусы-
нён фёзынд ног, хъёздыг ёрмёг. 
Уый нымад ёрцыд Советон Цёдисы  
егъаудёр наукон археологон экспе-
дицийыл.

 Йё бындурон наукон фёллой «Цё-
гат Кавказы рагон истори» у ссёдз 
азёй фылдёры фыдёбоны хатдзёг: 

Кавказ хъёддаг хёххон  къуым никуы 
уыд. Бирё ахуыргёндтё йё афтё 
нымадтой, Кавказ та разынд рагон 
культурёйы бындур. Уый ёмдзу код-
та иннё раззагдёр бёстётимё. 
Кавказаг адёмы истори уёд баст 
уыд Рагон Скёсён ёмё Европёйы 
бёстёты адёмты историимё.
Ацы монографи 1960 азы, куыд 

докторон диссертаци, хъахъхъёд 
ёрцыд. Йё наукон ахадгё куысты 
тыххёй 1963 азы Евгений Крупнов 
хорзёхджын ёрцыд Ленинон пре-
мийё. Уыд Фёллойы Сырх Тыры-
сайы ордены, бирё майданты хицау. 
Йё бон бацис Кавказ ёмё Хёстёг 
Скёсёны бёстёты ‘хсён бастдзи-
нады тыххёй наукон куыст ныффыс-
сын. Уый тыххёй йё Ливан схор-
зёхджын кодта араббаг поэт Саид 
Аклейы номыл наукон премийё.
Евгений Крупнов уыд йё бирёна-

цион Фыдыбёстёйы патриот ёмё 
интернационалист. Йё цард ём-
хуызонёй радта Кавказы адёмты 
истори ёмё культурё иртасынён, 
йёхирдыгёй сём ёвдыста кад ёмё 
ёцёг уарзондзинад. Кёд уырыссаг 
уыд, уёддёр йе сконд, йё уд уы-
дысты кавказаг ёууёлтимё. Уыдис 
раст ёмё рёстаг адёймаг, ёмбар-
гё ёмё арфхъуыдыджын, кёддё-
риддёр зёрдёхёлар ёмё домаг. 
Фыццагдёр домдта йёхицёй, уарз-
та кусын, йё ныхасён уыд хицау. 
Нё музейё ёмё нё районёй 

иунёг фыстёг дёр ёнё дзуаппёй 
никуы ныууагъта, йё чысыл Мёз-
дёг тынг уарзта. Уарзондзинад уыд 
дыууёрдыгёй дёр. Йё юбилейтёй 
иунёг дёр ёнёрхъуыдыйё никуы 
баззад. Мёздёггёгтё йё номыл 
схуыдтой горёты уынг, 3-ём скъо-
ла дёр хёссы Евгений Крупновы 
ном. Йё кёрт сфидыдта ахуыргонды 
бюстёй (сарёзта йё Хайты Влади-
мир). Йё юбилейтёй иумё ссыдыс-
ты Крупновы кёстёртё – йё фырт 
Александр ёмё чызг Риммё. Йё 
фырты ныхасмё гёсгё, Евгений 
Крупнов тынг уарзта йё райгуырён 
Мёздёг, йё цёрджыты.
Евгений Крупнов уыд дзёбёх би-

нонты хистёр, ёмдзард фёкодта 
йё цардёмбал Валентинё Подгор-
наяимё. Номдзыд ахуыргонд куыд 
дзырдта, афтёмёй кад кёнын хъё-
уы фёллойгёнджытён, бёрзонд 
бынаты бадын афтё ахсджиаг 
нёу. «Искуы мё цард куы фё-
ива, ахуыргонд мё куы нё рауайа, 
фёлё – уынгтёмёрзёг, уёд мё 
уынг уыдзён ёппёты сыгъдёгдёр» 
– ахём ныхёстё ныууагъта йё фёс-
тё профессор Евгений Крупнов. Мах 
сёрыстыр стём нё зындгонд ём-
зёххонёй.

ЧЕЛДЫТЫ Симё,
Мёздёджы музейы директор

  Нё медицинон къёлиндар  

Ёнёниз уыргтё –  
ёнёниз цард

Уёрёсейы медицинон къёлиндармё гёсгё, ацы 
аз 14 мартъийы дунеон медицинон ёхсёнады хъёп-
пёрисёй бёрёггонд цёуы Уыргы дунеон бон. 
Уыргтё цёмёй ма рис-

сой ёмё, куыд ёмбёлы, 
афтё цёмёй кусой, уый 
тыххёй цы саразын хъё-
уы? 
Ёппёты фыццаг, хъёуы 

ёнёниз цардыуаджы 
домёнтыл хёст уёвын, 
фылдёр змёлын, физи-
кон ёгъдауёй хиуыл уёз 
ёвёрын, стджытё ёмё 
хёцъёфтё фидардёр 
куыд кёной, уый тыххёй. 
Астёуыстёг фидар куы уа, 
уёд уыргты куыстён дёр 
уый уыдзён хорз. 

Дыккаг, хёринаджы 
ёгъдау хъуамё уа ны-
выл, хойраг та ёнёниз-
дзинадён – пайда. Орга-
низм суткёмё домы урсаг, 
сой ёмё углеводты бёл-
вырд бёрц. Уыцы бёрцёй 
йём фылдёр куы хёццё 
кёна, уёд сё уёлдёйт-
тё райдайдзысты ём-
бырд кёнын тугдадзинты, 
стджытё ёмё хёцъёф-
ты. Фаг куы нё кёной, 
ома дзы хъёугё бёрцёй 
къаддёр куы хёццё кёна, 
уёд та организмёй ёд-
дёмё цёудзысты. Уыдо-
нёй хъуаг ёййафгёйё, 
организм, йемё уыргтё 
дёр, рынчын кёндзысты. 
Уыргтё буарёй ёддё-

мё кёнынц, не ‘рвылбо-
ны фынджы хойраджы цы 
маргхъёстё буаргъёдтё 
ис, уыдон. Диетёйы нысан 
у уыцы маргхъёстё буар-
гъёдты бёрц, куыд гё-
нён у, афтё фёкъаддёр 
кёнын. Профилактикёйён 
та хорз у, уыргты куыст 
чи халы, уыцы продукттё 
фынгёй бынтондёр ай-
сын: цёхх (бынтон кёд 
нё, уёддёр ын йё бёрц 
зынгё фёкъаддёр кё-
нын), цывзы, судзаг ёфта-
уёнтё, карз нозт. Адёй-
магён йё фынджы ёгъдау 
раст куы уа, уёд уыргтён 
дёр низтёй тёссаг нё 
уыдзён.
Ёртыккаг, хъёуы орга-

низм фидар кёнын, уа-

зёлттён ёмё низтё ра-
сайёг ёндёр ёууёлтём 
фёразон куыд уа, низты 
ныхмё фидар фёлёууын 
йё бон куыд уа, ууыл ёй 
ахуыр кёнын. Нефрит, не-
фроз, гломерулонефрит 
ёмё уыргты иннё низтё 
фёзынынц, адёймаг йёхи 
кёй суазал кёны, уый ах-
хосёй. Иммунитет слё-
мёгъ вёййы, организмы 
чи цёры, уыцы маргхъёс-
тё буаргъёдтё скарз 
вёййынц, ёмё сё аххо-
сёй низтё, уыимё, уырг-

ты низтё дёр фёзынынц. 
Фёлё адёймаг уазалыл 
йёхи гыццылгай куы ахуыр 
кёна, зёгъём, йё буар их 
доныл ахуыр куы уа, уёд 
ын суазал кёнынёй афтё 
тёссаг нё уыдзён. 
Уымёй уёлдай ма уырг-

тё ёнёнизёй бахъахъ-
хъёнынён хорз у вита-
минтё ёмё биологон 
ёфтауёнтёй пайда кё-
нын.
Уыргты низтё профи-

лактикёйы уёлдёр ра-
нымад мадзёлттё ба-
хъахъхъёндзысты канд 
уыргтё нё, фёлё орга-
низм ёнёхъёнёй дёр. 
Адёймаг йёхиуыл тых-
ми кёна ёмё йёхицён 
зынтё ёвзарын кёна, 
ныхас ууыл нё цёуы. Ны-
хас цёуы ууыл, цёмёй 
ёнёнизёй фёцёра, куыд 
гёнён ис, афтё фылдёр 
азтё. Хи уарзын ёмё низ-
тёй хи хъахъхъёнын у алы 
профилактикёйы нысан 
дёр. 
Уыргтё сты организмён 

йё хай, йе ‘ппёт хёйттё 
та сты кёрёдзиимё баст, 
ёмё хъахъхъёнгё сты 
канд уыргтё нё, фёлё 
организм ёнёхъёнёй 
дёр. 
Афтёмёй, уёхи хъахъ-

хъёнут ёмё ёнёниз ут!   

Медицинон 
профилактикёйы

республикон центр 

 Программё 

Цалцёджы 
куыстытё 

Цёгат Ирыстоны фёндёгтё цалцёг кёныны афон 
райдыдта. Куыстытё ёххёстгонд цё-уынц национ 
проект «Ёдас хёрзхъёд фёндёгтё»-мё хауёг къорд 
регионалон программёмё гёсгё.

Ёрёфы районы Дзинагъамё бацёуён ёмё Горёт-
гёрон районы Дёргъёвсёй Къёхтысёрмё фёндёг-
тё бындуронёй сцалцёггёнинаг сты. Уымёй уёлдай 
хъавынц Джызёлёй Дзуарыхъёумё фёндаджы 11 ки-
лометры дёргъён хай сцалцёг кёнынмё. Мёздёджы 
районы фёндёгты фондз хайы дёр цалцёггонд ёр-
цёудзысты.
Специалисттё Алагиры районы Суадагёй Ногхъёу-

мё Тёргайдоны, Ёрыдонёй Ручъы ёфцёджы фён-
дагмё цёугёдоны, стёй Горётгёрон районы Ногир-
мё ’ввахс Терчы сёрты цёуёг хидтё рацараздзысты.
Цыколайё Комы-Артмё фёндагыл тъунел дёр сцал-

цёг кёндзысты. 

САУТЁТЫ Тамилё

 Фембёлд 

Фёсивёдон 
политикё

Цёгат Ирыстоны Хетёгкаты Къостайы номыл 
паддзахадон университеты экономикё ёмё уынаф-
фёйады факультеты активисттён уыд хъуыддаджы 
фембёлд нё республикёйы Парламенты национ по-
литикё ёмё фёсивёды хъуыддёгты комитеты сёр-
дар ДЖИОТЫ Георгиимё.

Фембёлд ацыд факультеты деканы хёстё ёххёстгё-
нёг, экономикон наукёты кандидат Геннадий Родио-
новы фёндонёй. Джиойы-фырты Урсы къуырийы фыц-
цаг бон лауызтёй суазёг кодтой студенттё, уый сын 
радзырдта комитеты архайды тыххёй хабёрттё.

– Ёрыгон адёймёгтё цёуыл хъуыды кёнынц, фёси-
вёдон политикё ёххёст кёнгёйё, нё хёс у уый ра-
хатын. Афтё кёд кёнём, уёд нын фёстёдёр уыдзён, 
уё хъуыдытё нымайгёйё, уынаффётё хёссыны фа-
дат, – ныхас кёнгёйё, загъта депутат.
Студенттё  уёлдай  фылдёр  ёргом  аздёхтой фёсивё-

дон политикёйы, стёй, адёмыхёттыты  ‘хсён быцёутё 
кёй аххосёй сёвзёрынц, социалон хызты парахатгонд 
ахём хабёрттём цёстдарды фарстатём. Джиойы-
фырты ныхасмё  гёсгё,  депутаттё амынд хъуыд-
дагмё здахынц стыр ёргом. Адёмыхёттыты ‘хсён  
бастдзинёдтё фёфидар кёнынён нё республикёйы 
рёстёгёй-рёстёгмё  аразынц  дзыллон  мадзёлттё.

ЦЁГЁРАТЫ Жаннё

 Дунеон фестиваль 

Регионы уазджытё – 
фёсарёнтёй 

Фёсивёдон дунеон фестивалы регионалон ахуыра-
дон программёйы фёлгёты регионты ’хсён 2-ём фо-
рум скодтой Цёгат Ирыстоны Хетёгкаты Къостайы 
номыл паддзахадон университеты. 

Архайдтой дзы РЦИ-
Аланийы Сёргълёууёг 
Сергей Меняйло, ахуы-
рад ёмё наукёйы ми-
нистр Алыбегты Эллё, 
республикёйы Ёвзарён 
къамисы сёрдар Морг-
уаты Жаннё, ёфсёд-
дон уацхёссёг, ёхсёнад 
«Зонынад»-ы лектор Мам-
сыраты Георгий (Ксан-
ти), Уёрёсейы ёхсёнад 
«Зонынад»-ы минёвар 
Аллё Григорьева (Пя-
тигорск), Маринё Тихо-
мирова (Мёскуы) ёмё 
Багаты Ибрагим (Дзёу-
джыхъёу) ёмё иннётё. 
Форумы уазджытё ма 

уыдысты, Сочийы цы фё-
сивёдон дунеон фести-
валь ацыд, уый 40 ми-
нёвары 27 фёсарёйнаг 
бёстёйё, ёхсёнадон 
фёсивёдон организаци-
ты раздзёуджытё, Цёгат 
Кавказы федералон зылды 
уёлдёр ёмё астёуккаг 
сёрмагонд ахуырадон уаг-
дётты студенттё.
Йё раныхасы нё рес-

публикёйы разамонёг 
арфё ракодта уазджытён 
ёмё фёбёрёг кодта:

– Алы адёмыхатт дёр 
хицён кёны йёхи ёв-
заг ёмё культурёйё, йе 

’гъдёуттё ёмё традици-
тёй. Нё алкёй хёс дёр 
у, нё фыдёлтёй нын цы 
рёсугъд ёгъдёуттё ёмё 
традицитё баззад, уыдон 
дарддёр царды ёххёст 
кёнын ёмё сё фёлтё-
рёй-фёлтёрмё дёттын. 
Хъуамё зонём ёмё аргъ 
кёнём иннё адёмыхёт-
тыты культурётён. Абон 
Ирыстоны уазёгуаты сты 
алы бёстёты минёвёрт-

тё. Уыдонён фадат ис 
ирон адёмы истори ёмё 
культурёимё базонгё уё-
вынён. 

Дарддёр ма йё ныхасыл 
бафтыдта:

– Нё бёстё ныртёк-
кё хуымётёг уавёры 
нёй. Украинёйы зёххыл 
цы сёрмагонд ёфсёд-
дон операци цёуы, уый 
нё домы кёрёдзиимё 
ёнгомдёр, не знёгтём 
къёрцхъусдёр уёвын. 15 
мартъийы хъуамё алчи-
дёр Уёрёсейы Прези-
денты ёвзёрстыты раст 
къахдзёф акёна. Уымёй 

аразгё у нё бёстёйы са-
бырдзинад ёмё йё фи-
дён.
Дарддёр Сергей Меняй-

ло бёстон дзуаппытё рад-
та фёсивёды фарстытён 
йё цард ёмё куысты ар-
хайды тыххёй. 
Форумы кёронбёттёны 

уазджытём ёнхъёлмё 
каст цымыдисаг культурон 
программё «Вахтанговы 
хёдзар»-ы. Фёсарёйнаг 
бёстёты минёвёрттё 
бакастысты Реуазты Да-
нёйы моноспектакльмё.

         ГЁБУАТЫ Галинё 

 Бинонты аз 

Сё бёллиц сёххёст
Ацы, 2024 аз, Бинонты аз кёй рахуыдтой, уымёй 

зёрдё райы, уымён ёмё цард иууылдёр бинонтыл 
ёнцой кёны, уыдон ёй мидисджын ёмё рёсугъд кё-
нынц. Ёмё кёд не ’хсёнад хицён бинонтёй арёзт у, 
уёддёр сём ис иу нысан – иудзинадмё тырнындзинад. 
Иудзинад ёмё кёрёдзи ёмбарындзинад кём уа, уым 
та ёнтыстдзинёдтён ёнёуёвгё нёй.

Ирыстоны ахём хъёу, 
ком, кёнё сахар нё ра-
зындзён, ёмё дзы фёз-
минаг сыхёгтё ма цёра. 
Махён дёр, Зилгёйы, 
Дудайы-фырты уынджы, 
бирё хорз сыхёгтё ис, 
фёлё, куыд фёзёгъынц, 
хуыздёрты ‘хсён ма 
ноджы хуыздёр разыны. 
Гъемё нын уыцы фёрнёй-
дзаг сыхаг у Хёмыцаты 
Хъуыбадыйы фырт Ёхсар.
Ёвёдза, куыд диссаг у 

цард. Нё дзёнётыбади-
наг фыдёлтём кёд уый 
бёрц ахуыргонддзинад 
нё уыд, уёддёр зондёй 
уыдысты ёххёст ёмё 
дардмёуынаг. Уыдон 
афтё загътой: «Хорз сыха-
гён аргъ нёй, уый ныфсы 
гёнах у, ёфсымёры ивы». 
Ёмё, ёцёгёйдёр, ацы 
куырыхон ныхёсты бирё 
мидис ёвёрд ис, уымён 
ёмё ёфсымёр ёдзух дё 
фарсмё нё уыдзён, дё 
сыхаг та кёдфёнды дёр у 
дё фыццаг фёдисон.
Ирон дзыллётё зиан 

ёмё цин хо ёмё ёф-
сымёр хонынц, уымён 
ёмё царды ёмдзу кё-
нынц, ёрмёст сё кёцы 
фёраздёр уыдзён, уый 
Хуыцау йеддёмё ничи 
зоны. Фёлё уёддёр 
се ’хсён ис бастдзинад. 
Авдён кём атула, уым 
чырынён дёр ёнёуёвгё 
нёй.
Махён дёр нё сыхбёс-

ты зиан кёнё цин куы 
вёййы, уёд ёнёзивёг 
сё фарсмё ёрбалёууынц 
Хёмыцаты Ёхсар ёмё 
йё бинойнаг Ларисё. 
Уыдон сыхбёстыл ахём 
ёнувыд ёмё иузёрди-
он сты, раст цыма сёхи 
бинонтё сты, уыйау сыл 
узёлынц. Адон сты фарн-
хёссёг бинонтё, ин-
нётён – фёзминаг, ёмё 
сё уый тыххёй сыхёгтё 
сёрыстыр сты. Ёхсар 
у бинонты хистёр, сё 
фидар цёджындз, ёнё-
хъён мыггагён та – ныф-
сы мёсыг, зонгётён, ём-
гёрттён – уарзон хёлар. 
Ныр йё лёджы кары 
бацыд, ёххёст ыл кёны 
76 азы. Зёгъын хъёуы 
уый дёр, ёмё Ёхсарён 
Стыр Хуыцау ракодта 
цёстуарзон лёвар, зиа-
ны чырыны (табёты) раз 

мёрддзыгой адёмён 
раарфё кёнынён ём ис 
ёвёджиауы курдиат. Уый, 
кёйдёртау, йё арфёйы 
нё адзёгъёл вёййы 
ёмё докладтё кёныныл 
не схёцы, фёлё цыбыр 
ёмё ёргомёй фёзё-
гъы, зианён хорзёй йё 
къухы цы бафтыд саразын, 
цёмёй йын мысдзысты 
йё фёстё йё рухс 
ном, уый тыххёй. Ахём 
ёцёг ирон лёджы ми-
ниуджытёй стёмтё йед-
дёмё, иннётё хайджын 
нё вёййынц.
Ёрыгон ма куы уыд 

Ёхсар, уёд йё амонд 
ссардта ёрыдойнаг 
Елхъанаты Валодяйы хур-
ёнгёс чызг Ларисёимё. 
Хуыцау ёмё Мады-Май-
рёмы фёндонмё гёсгё 
сын рухс дунемё рауадзын 
бантыст зёрдёмёдзёугё 
цот – дыууё лёппуйы 
Руслан, Гермён ёмё иу 
цъёхдзаст чызг Ритё. Мад 
ёмё фыды стыр бёл-
лиц вёййы, цёмёй сё 
цот раст хъомылгонд ёр-
цёуой, адёмы ёмрёнхъ 
ёрлёууой. Ёхсар ёмё 

Ларисёйён уыцы ный-
йарёджы бёллиц сё къухы 
ёфтгё дёр бакодта. Сё 
кёстёртё сты раст фён-
дагыл лёуд, алкёмёндёр 
дзы ис бинонтё, ёмё 
мын ацы бинонты ис-
кёй амонын нё хъёуы, 

сё алы сулёфт, сё алы 
акъахдзёф дёр мёхи 
цёстытёй уынын ёмё 
ёнкъарын.
Ам цалдёр ныхасы зёгъ-

дзынён хистёр лёппу 
Русланы тыххёй. Уымён 
хъысмёт афтё стёрхон 
кодта, ёмё цёрён бы-
натён равзёрста сахар 
Астрахан. Уым ын ис би-
нонтё, зёнёг. Руслан 
мыггагыл, хиуёттё ёмё 
ма суанг йё хорз зонгётыл 
ахём ёнувыд у, ёмё сё 
цины, сё хъыджы рёстёг 
дёр ёдзухдёр вёййы сё 
фарсмё. Адёймаг дисы 
бацёуы, Астрахан раст 
цыма дёлё Бруты фарс-
мё ис, афтё рёвдз, 
ёнёзивёг, ёхсёв-бон 
нё хатгёйё, уайтагъд 
Ирыстоны ёрбалёууы. 
Мё ныхёстё бафидар 
кёндзынён ахём дён-
цёгёй. Ёхсарён йё 
кёстёр хо Эммё у Лалыты 
Левёйы бинойнаг. Сёр-
ды Левё ёрцёттё кодта 
кувинёгтё, суанг кусар-
ты онг, ёмё йё зёрды 
уыд, йёхи, йё бинонты 

Хетёджы лёгты дзуарыл 
бафёдзёхсын. Уырдём 
хуынд ёрцыдысты йё хи-
уёттё, къабёзтё ёмё 
йё хорз зонгётё. Хуынд 
уыдтён ёз дёр. Куыддёр 
ёртё кёрдзыны скуывтой, 
афтё кёсём, ёмё дёлё 

Руслан йё бинонтимё 
ёрбацёуы. Ирон ёгъдау 
куыд амоны, уымё гёсгё 
сём ёмбёлёггёгтё 
авёрдтой. Руслан хатыр 
ракуырдта хистёртёй, 
гыццыл кёй байрёджы 
кодта, уый тыххёй, ёмё 
загъта: «Цёмёй афо-
ныл сёмбёлдаиккам, уый 
тыххёй ёнёхъён ёхсёв 
цёугё кодтам, фёлё 
фёндёгтыл кёмдёрты 
тагъд цёуыны бар нёй, 
уый нё бакъуылымпы 
кодта». Ахём кёстёрён 
аргъ нёй. Бёрёг у, уымён 
йё дадзинты ирон туг кёй 
зилдух кёны. Гъемё нын 
цёрёд, йё 100 азы сёр-
ты уёнгрогёй, ёнёнизёй 
куыд акёса, ахём арфё 
йын, цы кувёндонмё 
сёмбёлд, уыцы Хетёджы 
лёгты дзуар ракёнёд!
Уёдё йё кёстёр ёф-

сымёр Гермён дёр 
йё хистёр ёфсымёры 
халдих у. Ёхсёв нё уын-
джы талынг уыд, адёй-
маг дзы ницы уыдта. Гер-
мён бавдёлд ёмё нё 
уынджы иу фисынёй ин-

нёмё, алы цёджындзыл 
дёр прожектортё ёрца-
уындзын кодта, ёмё нё 
уынг ёхсёв дёр вёййы 
бонау рухс. Уымёй уёл-
дай, кёстёр фёсивёды 
хъысмёт дёр Гермёнёй 
рохуаты нёу. Нё уынгён, 
йё иннё фарс, рёсугъд 
алёмёты ран, сабитён 
сарёзта хиирхёфсён 
фёз. Ам ёвёрд ёрцыдыс-
ты, скъоладзаутё фёсу-
рокты сё фёллад цёмёй 
суадзой, ахём херытё 
ёмё ёндёр алыхуызон 
хъазён фёрёзтё. Уыдон 
саразынён цас ёхцайы 
фёрёзтё бахъуыд, уыдо-
ныл ма алчидёр ахъуыды 
кёнёд. Уёлдёйттё 
никёмё ис, фёлё адёй-
магмё ёрхъуыдыдзинад 
куы уа, хорз ракёнын йё 
туджы куы уа, уёд ёхцайы 
сёрты дёр ахизы. Гъемё, 
цы хёрдзтё скодта, уыдон 
ём авд хатты фылдёрёй 
куыд ёрбафтой, ахём 
арфё йын не Сфёлдисёг 
Стыр Хуыцау ракёнёд!
Уёдё зианы ёмё цины 

рёстёг дёр Гермён йе 
‘ххуысы хай ма ракёна канд 
йё мыггагён нё, фёлё 
йё зонгётён дёр, уымён 
гёнён нёй. Зёгъын 
хъёуы уый дёр, цёмёй 
Зилгёйы хъёубёстён 
удёнцойдзинад уа, Бес-
лёнмё ёмё сё ёндёр 
рёттём продукттё ёлхё-
нынмё цёуын ма хъёуа, 
уый тыххёй Гермён 
хъёуы байгом кодта дыу-
уё дуканийы, ёмё уый 
кёуылты ёрхъуыдыдзи-
над у?! Бирёты къухы нё 
бафтдзён ахём фарны 
хъуыддаг саразын. Ёф-
сымёртён сё кёстёр 
хо Ритё, кёд Дзёу-
джыхъёуы цёры, уёддёр 
иу уысм дёр рох нё кёны 
йё цёгат ёмё йё саби-
бонтё кёимё арвыста, 
уыцы сыхёгты. Бахъуаджы 
рёстёг ёдзухдёр вёййы 
сё фарсмё. Куыд уынём, 
афтёмёй фидарёй нё 
бон зёгъын у, Ёхсар ёмё 
Ларисёйы фыдёбёттё 
дзёгъёлы кёй нё фесты, 
фёлё сё бёллиц сё 
къухы кёй бафтыд – 
сарёзтой фёрнёйдзаг 
бинонтё. Гъемё, ног аз 
ёрлёууыд, ёмё сын ног 
хёрзтё, ног амёндтё 
куыд балёвар кёна, ахём 
амондёй хайджын уёнт!

ХАДЫХЪАТЫ Зёлинё, 
ёхсёнадон уацхёссёг

 Ирон ёхсёнад 

Мёскуыйы ирон ёхсёнад ёххёст кёнын райдыдта 
11 азёй кёстёр сывёллёттён ирон ёвзаг амоныны 
фёдыл курсытё.

Лёвар  ахуырад   амондзён 
а х уыр а д о н -ме т о д и к о н 
комплект «Абетё»-йы 
автор, педагогон наукё-
ты кандидат, Уёрёсейаг 
биотехнологон университе-

ты уырыссаг ёвзаджы ка-
федрёйы доцент Моурауты 
Маринё.

– Не ’хсёнад стыр ёр-
гом кёмё здахы, ирон 
ёвзаджы уыцы курсытё 

афёдзёй чысыл фылдёр 
рёстёг техникон ёмё 
организацион ёууёл-
ты аххосёй нё куыстой. 
Ногёй кёй байгом кё-
нынмё хъавём, ирон 
ёвзаджы уыцы кур-
сытё амондзён дёс-
ны специалист Моурауты 
Маринё. Иуёндёс азёй 
кёстёр сывёллётты 
иронау дзурыныл ахуыр 
кёндзысты хъазты уагёй. 
Амынд кары сывёллёттё 
ахуырад хуыздёр хатынц, 
– зёгъы Мёскуыйы ирон 
ёхсёнады ёххёстгёнёг 
директор Таутиаты 
Хъазыбег.
Иуёндёс азёй хистёр 

сывёллёттён дёр ирон 
ёвзаджы курсытё амо-
нынмё хъавынц. Стём-
тёй фёстёмё егъау 
горёты цёрёг ёппёт 
адём уырыссагау кёй 
дзурынц, уый нымай-
гёйё, чысыл адёмы 
ёвзаг зоныны хъуыддагён 
ис стыр ахадындзинад. 
Мёскуыйы ирон ёхсёнад 
архайы мадёлон ёвзагыл 
ахуыр кёнынён фадёттё 
аразыныл.

ДАТИТЫ Ольгё

 «Ногдзау» мыхуыр кёны 

Мыхуырёй рацыд журнал «Ногдзау»-ы ацы 
азы фыццёгём номыр.

Поэт Колыты Виталийыл 
сёххёст 65 азы. Журна-
лы мыхуыргонд ёрцы-
дысты йё цард ёмё йе 
сфёлдыстадёй цыбыр 
зонинёгтё. Сывёл-
лёттё йын бацин кён-
дзысты йе ’мдзёвгётё 
«Аслёнбегён» ёмё «Ба-
ба»-йыл. Журналы ис ба-
зон-базонтё уырыссагау, 
иронау ёмё дыгуронау. 
Базон-базонтё, уыцы-уы-
цитё хорзёрдём зынынц 
сывёллоны хъуыдыкёны-
надыл, уыдонимё – ём-
бисёндтё дёр.
Ахсджиаг хъуыддаг у 

мадёлон ёвзаг ахуыр 
кёнын, уымён ёмё 
наци, фыццаджыдёр, 
йё мадёлон ёвзагёй у 
хъомысджын. Цал ёвза-
джы, дам, зонай, уал лё-
джы дё. Уыцы хуызы 
амынд цёуынц ныхёстё 

рубрикё «Ахуыр кёнём 
мадёлон ёвзаг»-ы 
бынмё. Зёгъём, ирон 
«цъуй» дыгуронау «тёкъуз-
гё» у, уырыссагау – "ряби-
на».

Сывёллёттё зёрдиа-
гёй бакёсдзысты гимназ 
«Диалог»-ы 3-ём къласы 
ахуырдзау Хуыгаты Батрадз 
ёмё Дзёуджыхъёуы 43-
ём скъолайы 7-ём къла-
сы ахуырдзау Наниты 
Давиды ёмдзёвгётё, 
Дудиаты Элинёйы 
радзырд «Къёбы-
латё», республикон 
физикон-математикон ли-
цей-интернаты ахуырдзау 
Гуытъиаты Шанины эссе 
"Цёр мын, ирон ёвзаг!»
Журнал сфидыдта 

«Ногдзау»-ы конкурсты 
уёлахиздзауты къамтёй.
Журналы ис сканворд, 

дзырдбыд...
Ёрмёджыты мидисмё 

гёсгё, зёрдёмёдзёугё 
кёркё-мёркё нывтё 
скодтой нывгёнджытё 
Абайты Аркади, Айларты 
Владимир, Цомайты Аллё.

АБАЙТЫ Эдуард

 Аудындзинад 

Лёвар спектакль

Сёрмагонд ёфсёддон операцийы архайджыты 
цот Дзёуджыхъёуы бёхты театр «Нарт»-ы ёвдыст 
спектакль цёмёй лёвар феной, уымён фадёттё 
сарёзтёуыд. 

Сёрмагонд операцийы 
архайджыты бинойнёгтён 
ис нё республикёйы 
культурёйы кусёндётты 
ёвдыст спектаклтё ёмё 
концерттё фенынмё, 
стёй равдыстытём лё-
вар бацёуыны бар 
(афтё бакёныны фадат 
ис нё республикёйы 
Культурёйы министрад 

ёмё ёппётуёрёсе-
он фонд «Фыдыбёстё 
хъахъхъёнджытё » -йы 
регионалон филиалы ём-
гуыстады фёрцы). Про-
екты архайынц Ирон 
ёмё Уырыссаг театртё, 
Национ ёмё Аивадон му-
зейтё, ансамбль «Алан» 
ёмё культурёйы ёндёр 
кусёндёттё. 

Хабёрттё бёлвырддёр 
базонынён амынд фили-
алмё фёдзурын ёмбё-
лы «ёвёстиатон баст-
дзинад»-ы 8(8672)54-88-89 
телефонёй.
Нё хёс у Уёрёсейы 

интерестё хъахъхъёнёг 
нё хъёбатырты бинонтыл 
аудын. Ныхас канд царды 
материалон ёууёлтыл нё 
цёуы. Фёсивёды удвар-
нон рёзт хъомылады ахсы 
иттёг ахсджиаг бынат. 

Нё уацхёссёг

Мадёлон 
ёвзаджы курсытё

Кёркё-мёркё – 
мидис ёмё нывтёй

 Культурё 

Турчы сарёзтой 
Кавказы адёмты фестиваль

Ирыстоны культурёимё Турчы цёрджыты ба-
зонгё кодтой ёхсёнад «Алан»-ы минёвёрттё.
Нё уацхёссёгён йё 

сёргълёууёг Хъуысаты 
Садредтин куыд 
радзырдта, афтёмёй 
фестивалмё cёхи дёргъ-
вётин рёстёг цёттё 
кодтой. Фёндыд сё ирон 
адёмы культурё бёрзонд 
ёмвёзадыл равдисын. 
«Дёс ёмё ссёдз кавказаг 
ёхсёнады ис Стамбулы. 
Дёс ёмё ссёдз ёхсё-
нады минёвёртты ёрём-
бырд кодтам фестивал-
мё. Раст зёгъын хъёуы, 
бирё бацархайдтам ацы 
хъуыддаджы фёдыл – иу 
мёй ёмё ‘рдёг – дыууё 
мёйы», – загъта Хъуысаты 
Садредтин.
Йё ныхёстём гёсгё 

сын стыр ёххуыс 
бакодта Цёгат Ирыстоны 
культурёйы сгуыхт кусёг 
Годжыцаты Изольдё. 
Хъуыстгонд нывгёнёг-мо-
дельер Турчы цёрёг 
ирётты ёхсёнадён балё-
вар кодта сылгоймёгты, 
нёлгоймёгты ёмё сы-
вёллётты уёлёдарёс, 
ирон хёдёттё. Фести-
валы архайджытё ёмё 
уазджытён сё сё бон 
фенын уыд. Уымёй уёл-
дай ма сын равдыстой Цё-
гат ёмё Хуссар Ирыстоны 
сгуыхт нывгёнёг Каджа-
ты Вадимы куыстытё. 
Ирон адёмон зарджытёй 
аивадуарзджыты зёр-
дётё барухс кодта къорд 
«Рагон». Хъуысаты Хайри 
та фестивалы уазджытён 
радзырдта йё чиныг 

«Алайнаг историйы сёдё 
фарсты» тыххёй.
Хъуысаты Садредти-

ны ныхёстём гёсгё, нё 
культурёйён стыр аргъ 
скодта, фестиваль цы 
горёты сарёзтой, уый 
разамонёг, ёмё тынг ра-
зыйё баззад ирон адё-
мы лёварёй. «Горёты 

хицау фестивалмё ёрба-
цыди, адём ёрёмбырд 
сты, ёмё семё фёныхас 

кодта, раарфё нын кодта. 
Загъта, нё культурёйы 
хъёздыгдзинад егъау кёй 
у. Изольдё йын кукла 
ирон уёлёдарёсы балё-
вар кодта. Иннё кавказаг 
адёмтёй дёр райста 
лёвёрттё. Рацыдыстём 
нёхи кусён уатмё, йё 
хёдивджытёй чидёр ёр-

бацыди ёмё, дам, горёты 
хицау сымах лёварыл тынг 
баввёрсыди», – радзырдта 

Хъуысаты Садредтин. Йё 
ныхёстём гёсгё, горёты 
разамонёгмё уыцы кукла 
чидёр федта ёмё йё 
зёрдёмё тынг фёцыд. 
Бафёндыд ёй йё сывёл-
лоны ахём куклайё барёв-
дауын. Ёхсёнад «Алан»-ы 
минёвёрттё йын дзырд 
радтой, Ирыстонёй йын 

ёй кёй ёрбарвитын кён-
дзысты, уымёй.
Бафиппайын хъёуы, фё-

сарёйнаг ирон ёхсёнёд-
тёй Турчы цёрёг ирётты 
ёхсёнад «Алан» ёппётёй 
рагондёр кёй у, уый. Ацы 
аз ыл ёххёст кёны 35 
азы. Йё сёйраг хёсыл 
нымайы ирон культурё, 
ёгъдау ёмё ёвзаг ба-
хъахъхъёнын.

("15-регион")

 Í¸ ãàçåò¸é èñò ¸ðì¸ã¸é ¸íä¸ð ìûõóûðîí 
ðàóàãúäû ïàéäàãîíä êóû ö¸óà, ó¸ä õúóàì¸ ¸í¸ì¸íã 
á¸ð¸ããîíä óà, “Ð¸ñòäçèíàä”-¸é é¸ ê¸é ñèñòîé, óûé.
 Ôûñò¸äæûò¸, êúóõôûñòûò¸, êúàìò¸ ¸ì¸ íûâò¸í 
ðåöåíçè í¸ ä¸òò¸ì, ñò¸é ñ¸ àâòîðò¸ì ä¸ð 
ô¸ñò¸ì¸ íå ‘ðâèò¸ì.
 Ãàçåòû öû ¸ðì¸äæûò¸ ðàö¸óà, óûäîíûë 

 Ðåêëàì¸ ¸ì¸ õúóñûíã¸íèí¸ãòû òûõõ¸é 
“Ð¸ñòäçèíàä”-û ðåäàêöè é¸õèì¸ á¸ðíäçèíàä í¸ 
èñû. 

Ðåäàêöè, ðàóàãúäàä 
¸ì¸ òèïîãðàôèéû 

àäðèñ: 362015, 
ÐÖÈ-Àëàíè, 

ïðîñïåêò, 11.
Ìûõóûðãîíä ö¸óû 

àêöèîíåðîí ¸õñ¸íàä 

Îôñåòîí ìûõóûð 

Èíäåêñ 53901. Òèðàæ 3242.

Çàêàç ¹ 260. 
Ìûõóûðì¸ 

õúóàì¸ ôûñò ¸ðö¸óà — 18.00.

тивтё, алыхуызон фирмётё, кинотеатртё, 
клубтё ёмё салонтёй асламдёр ёргътёй 
исы алыхуызон хъусынгёнинёгтё — бёрёг-
бёттё, куывдтё, чындзёхсёвтё ёмё рай-

25-67-0325-67-03

Рауагъдадмё цёттёгонд цёуы чиныг "Уыдон 
тох кодтой Фыдыбёстёйы  сёрвёлтау", 
уымё гёсгё республикёйы цёрджытёй курём, 
Фыдыбёстёйы Стыр хёсты чи архайдта ёмё 
нал ёрыздёхт, (науёд чи ёрыздёхт),     кёцыты 
тыххёй никуыма уыд уацхъуыдтё, уыдоны тыххёй 
нём цёмёй ёрбарвитой фыстёджытё ёмё сё 
къамтё.

Бёлвырддёр фёрстытимё 
бадзурён ис ахём телефонёй: 

8-989-132-07-19.

 Спортивон фидиуёг 

Хиуёттё ёмё хёстёджытё хъыгзёрдёйё 
хъусын кёнынц,  педагогон куысты ветеран

ТАУТИАТЫ 
Хъазыбеджы фырт Раман

кёй амард, уый.
Зиан рахёсдзысты 15 мартъийы, майрёмбоны, 

Заманхъулы Хетёгкаты Къостайы номыл уынджы 
46-ём хёдзарёй.

 Фыссынц «Рёстдзинад»-мё 

Удуёлдай фёллойы фёрцы
Азты згъордыл цёст нё хёцы, мён та бафён-

дыд Кировы районы Кёрдзыныхъёуы тыххёй 
ныффыссын. 2025 азы Кёрдзыныхъёуыл ёххёст 
кёны 195 азы. Ахъуыды кён, уёд хъёубёсты 
тынг бирё ивддзинёдтё ёрцыд. Кёрдзыныхъёу 
у интернационалон, хёларёй дзы цёрынц алы 
адёмыхёттытё.

Раст 1930 азы хъёуы 
ёрбынат кодтой Дуда-
ратё, Слонатё, Дзабитё, 
Хёмётхъуатё, Богазтё, 
Цъёхилтё ёмё ёндёр 
мыггёгтё. Хёдзёртты 
нымёц хёццё кодта 40 
онг. Бамбарён ис, куыд зын 
уыд цёрджытён, хёдзёрт-
тё арёзтой, фадёттё – 
къуындёг. Хохёгтё би-
дираг уавёртыл ахуыр нё 
уыдысты, бирё адём сё 
ёнё дохтыры ёххуысёй 
амард.
Ног цёрёнбынат 

схуыдтой Кёрдзыныхъёу, 
адём фётых сты зын-
дзинёдтыл. Бынат разынд 
бёркадджын, сё бон 
бацис фос дарын, зёххы 
куыст кёнын. Ноджы ма сё 
цурты цыд ёфсёнвёндаг 
дёр, уыдёттё хорз фёа-
хъаз сты базарадон ахаст-
дзинёдтён дёр. Кёрдзы-
ныхъёуы цёрджытё фёл-
лойыл ёнувыд уыдысты, 
уый фёбёрёг хъёуы раз-
мёдзыдыл.

Райдай коммунёйё, 
колхозёй, совхозёй – 
сё фёллой ёнёвгъа-
уёй лёвёрдтой царды 
уавёртё фёхуыздёр 
кёнынмё. Сё куысты 
бынёттё алыхуызон 
уыдысты, фёлё бёрёг 
дардтой ёнувыд ёмё 
ёнёвгъау фыдёбонёй. 
Хъёуы астёу фёзындыс-
ты: амбулатори, скъола, 
Культурёйы хёдзар, биб-
лиотекё. Дохтырёй бирё 
азты куыста адёмён 
уарзон, рынчынты цардыл 
ёнувыд Белеккаты 
Хъауырбег, хуыдтой йё 
«нё ирвёзынгёнёг».
Хъёубёсты цёрджыты 

нымёц фылдёрёй фылдёр 
кодта,   фёлё райдыдта 
Фыдыбёстёйы Стыр  
хёст, дзыллётыл азё-
лыд Мады сидт… Барвён-
донёй Кёрдзыныхъёуы 
фёсивёд атындзыдтой 
бёстёйы сёрвёлтау тох-
мё. Ахъуыды кён, уёд 

уыцы сагсур фёсивёды иу 
хайён бинонты хъуыддаг 
дёр нёма бакодтой, 500 
ёрыгон нёлгоймаджы 
ацыдысты фыды зёхх ба-
хъахъхъёнынмё. Сё фыл-
дёр хай баззадысты тохы 

быдырты, сё цард раттой 
нё бёстёйы сёраппонд…
Уёдмё та ёрлёууыд 

Уёлахизы уалдзёг, ёмё 
советон адём, семё Кёр-
дзыныхъёуы цёрджытё, 
афтёмёй балёууыдыс-
ты ног цард аразынмё, 
пырх хёдзарёдтё цардмё 
здахынмё. Ёнтысгё дёр 
сын бакодта. Бакёсём 
ма хъёуы абоны цардмё: 
хёдзёрттё ёмхуызонёй 
сты агуыридурёй амад, 
алы хёдзары дёр – рог 
хёдтулгё, телевизортё 
ёмё хёдзары ёндёр 
техникёйы кой нё кё-
нын. О, ис ма лыггёнинаг 
фарстатё дёр, алцёмёй 
бынтон ёххёст нёу хъёу, 
социалон -э кономикон 
хъуыддёгтыл хъёуы 
бацархайын.
Кёрдзыныхъёуы цёр-

джытё аргъ кёнынц ёр-
дзон фёрёзтён, нё уынг-
тём базылдысты, зёгъон 
та йё: Дзабиаты Олег 

йёхи хардзёй ёрёхгёдта 
астёуккаг уёлмёрды 
алыварс, фос ём нал 
цёуынц. Йё цёрёнбон 
бирё уёд! Уёдё хъёу-
уонхёдзарадон кооператив 
«Абрикос»-ы разамонёг 

Моргуаты Ёхсар ёххуысы 
къух бадары фёкёсинаг 
бинонтём. Хъёуы хицау 
Андиаты Сосланы фён-
ды фыдёлтыккон зиутём 
рахизын, уыдоны руаджы 
алыхуызон хъуыддёгтё 
царды уадзын. Зиуты 
архайын хъёудзён зёрди-
агёй.
К ё р д з ы н ы х ъ ё у ы 

195 азмё нё зёр-
ды ис сыгъдёгдзинады 
фарста алыг кёнын. Уый 
ахсджиаг у. Нё хъёу 195 
азмё фёцыд алыхуызон 
фёндёгтыл, зындзинёд-
ты сёрты-иу ахызт, адём 
сёхи никуы ёмё ни-
цёмёй бамбёхстой. 
Кёддёриддёр уыдысты 
раззагдёр хаххыл. Ёппёт 
хъуыддёгтё ёмё ны-
сантё къухы бафтыдысты 
адёмы, сё удуёлдай 
фёллойы фёрцы.

БОГАЗТЫ Арсёмёг,
фёллойы кадджын 

ветеран

Хъёуы цард ёмё колхозыл зёрдиагёй чи архайдта, Кёрдзыныхъёуы уыцы цёрджытё 

Нё чызджытён сёрён уыд сё архайд
Ивгъуыд къуыри Уёрёсейы 

фыццаг бынат бацахсыныл 
ерыстё сылгоймёгты уёгъдибар 
хъёбысхёстёй ёрыгётты (16 азы 
онг) ’хсён цыдысты Мёскуыйы.
Ирыстонёй ерысты цы дыууадёс 

чызджы архайдтой, уыдонён бантыст 
дыууё сыгъзёрин ёмё иу ёвзист хёр-
зиуёджы рамбулын.

62 кг онг уёзы тренертё Осмён-
ты Руслан ёмё Катауты Анжелёйы 
хъомылгёнинаг Гобеты Иринё иттёг 
сёрён хёст ракодта йё фондз ных-
мёлёууёгимё, фёуёлахиз се ’ппё-
тыл дёр ёмё бацахста 1-аг бынат.
Сёрён хёст ракодта сё иннё хъо-

мылгёнинаг Байаты Агуындё дёр. 
Агуындё 66 кг онг уёзы ёнёкъуыхцыйё 
рамбылдта фондз ныхмёлёууёджы 
ёмё рацыд 1-аг бынатмё. Сыгъзёрин 
майдан рамбулынмё хёстёг уыд тре-
нертё Дзагкойты Алан ёмё Дарчиты 
Георгийы хъомылгёнинаг Болататы 
Маритё дёр. Уый 46 кг онг уёзы 
рамбылдта цыппар ныхмёлёууёджы, 
фёлё кёронбёттёны чысыл фёкъуы-
лымпы ёмё бацахста 2-аг бынат. 
Дыууё сыгъзёрин ёмё иу ёвзист 

майдан ахём стыр ерысты сты бёлли-
ццаг ёнтыстдзинёдтыл нымад. Хуыцау-
боны нё чызджытё ёмё сё тренертё 
Мёскуыйё куы сыздёхтысты, уёд сыл 
Дзёуджыхъёуы вокзалы дидинджытё 
ёмё хъёлдзёг арфётимё сёмбёл-
дысты сё иузёрдион фарсхёцджытё. 
Ам уыдысты чызджыты ныййарджытё, 
сё хиуёттё, хёстёджытё, се ’мкъла-
сонтё... Уыдоны цинтём кёсгёйё, 
Гобеты Иринё загъта: «Цы ма ис уымёй 
хуыздёр, дё уарзон хиуёттё ёмё зо-
нгёты афтё цингёнгёйё уынынёй?! 
Ёз мёхи амондджын хонын, мё ный-
йарджытё, мё нана ёмё мё тре-
нертёй цы рёвдыд зонын, уымёй. Дар-
ддёр дёр тырндзынён уыдонён сё 

зёрдётё, мё бон цас у, уыйас барухс 
кёнынмё».
Ирёйы мадымад Зёлинё йё хъёбу-

лы хъёбулы тыххёй загъта: «Ирё ёмё 
йе ’мбёлттё сёхи афтё сёрёнёй 
кёй равдыстой, уый махён у стыр лё-
варау. Ирё хёрзёрыгонёй бафёз-
мыдта йё мадыхо Анжелёйы, ома мё 
иннё чызджы, ёмё бацыд хъёбысхёс-
ты скъоламё. Йё равзёрст фёндагыл 
абоны онг у ёнувыд, ёмё мах дёр 
архайём йё фарсмё уёвыныл. Мах 
тынг разы стём йё тренер Осмёнты 
Русланёй. Уый йё рёстёджы бацёттё 
кодта мё чызг Анжелёйы дёр, ёмё 
уымён бантыст стыр уёлахизтё. Абон 
уый Русланимё кусы фёсивёды раст 
фёндагыл аразыны хъуыддаджы, ёмё 
сын нё зёрдё зёгъы, сё хъомылгё-
нинёгтё дуне ёмё Олимпиаг хъёзты-
ты уёлахиздзаутё куыд суой!»
Осмёнты Руслан йё хъомылгё-

нинёгты архайды тыххёй загъта: 
«Кёстёрты хъомылгёнёгён цы ис 
стырдёр, уыдоны уёлахизтёй?! Ирё 

ёмё Агуындёйыл мах нё зёрдё 
дардтам, ёмё нё нё фёфыдён-
хъёл кодта. Тренерён ахём ёвзонг 
кёстёртё, хи чызджытау, сты, ёмё сё 
хонгё дёр «мё чызг», зёгъгё, фёкё-
нын. Ноджы ма, дё хъомылгёнинёгтё 
афтё хёрзёгъдау ёмё куыстуарзон 
куы уой, уёд уымёй ёхсызгондёр цы 
хъуамё уа! Уырны мё, Ирё ёмё Ан-
желёйы  стыр уёлахизтё разёй кёй 
уыдзысты, ёмё ма сын Олимпиаг 
чемпионты ном рамбулын дёр кёй 
бантысдзён. Ёз тынг бузныг дён сё 
ныййарджытёй – Гобеты Мёирбег 
ёмё Кристинё, Байаты Вадим ёмё 
Ингёйё. Уыдон кёдфёнды дёр сты 
нё фарсмё, ёмё уый мах дёр раз-
ёнгард кёны ноджы бындурондёрёй 
кусынмё. Мах зёрдиаг арфё кёнём 
Андиаты Сосланы номыл хъёбысхёс-
ты скъолайы директор Хъоцыты Георги 
ёмё йё кусджытён, нёхи цёттё кён-
гёйё нын уавёртё кёй арёзтой, уый 
тыххёй. Уёлдай арфёйы аккаг у не 
’мзёххон, Мёскуыйы цёрёг, зындгонд 
тренер Ёгайты Эрик. Уый мах суазёг 
кодта Мёскуыйы. Нё чызджытён ма 
ёхцайы лёвёрттё дёр ракодта. Ахём 
стыр ёххуыс нёй рохгёнён».
Байаты Агуындё ма йё тренеры 

ныхёстём бафтыдта: «Махён кёд исты 
бантыст, уёд уый уыд нё тренерты 
руаджы. Уыдон махыл тынг зёрдиагёй 
аудынц, ёмё мах дёр тырндзыстём, 
сё зёрдёхудты ма бацёугёйё, дард-
дёр ног ёнтыстытём нёхи цёттё кё-
нынмё. Не стырдёр нысан у Олимпиаг 
хъёзтыты уёлахиздзаутё суёвын ёмё 
нё хъомылгёнджытё ёмё иузёрдион 
фарсхёцджытён уымёй сё зёрдётё 
барухс кёнын!»
Ёхсызгон у, ахём кёстёртё нём 

кёй рёзы, уый. Нё зёрдё сын зёгъы, 
рёстёджы хорзёх сё куыд уа ёмё 
сё хорз фёндтё ёнтыстджынёй куыд 
сёххёст кёной!

БАСКАТЫ Уырызмёг

 Кёд дё ирон, уёд де ‘взаг зон 

Ахём сабитё нём 
фылдёр уёд!

Ёрёджы Ирыстоны дёр, куыд ёппёт дунейы, афтё сбёрёг кодтой 
Мадёлон ёвзаджы бёрёгбон. Патриотон клуб «Райгуырён бёстё» 
цы конкурс сарёзта республикёйы скъолаты ахуырдзауты ‘хсён уыцы 
боны кадён, уый тыххёй «Рёстдзинад»-ы мыхуыргонд ёрцыд ёрмёг. 
Фёлё мё абон радзурын фёнды сёрмагондёй йё архайджытёй иу, 
Хуриты Арсаланы тыххёй.
Конкурсы уагёвёрдмё гёсгё 

архайджытёй алчидёр хъуамё 
радзырдтаид дыууё ёмдзёвгёйы, 
иу – йё мадёлон ёвзагыл, иннё 
та –  ёндёр, йёхёдёг кёй рав-
зёрста, уыцы ёвзагыл. Аф-
тёмёй мадзалы архайджытё 
радзырдтой ёмдзёвгётё 47 
ёвзагыл. Сёдё архайёгёй фыл-
дёр уыд конкурсы, фёлё, уёл-
дай зёрдёмёдзёугёдёр йёхи 
чи равдыста, уыдонёй иу уыд 
Хуриты Арсалан, Дзёуджыхъёуы 
скъола-интернаты фыццёгём къла-
сы ахуырдзау.
Уагёвёрды домёнтём гёсгё 

Арсалан фыццаг ёмдзёвгё «Кувын 
ёмё курын», йё уёлё –  цухъхъа, 
йё роныл – хъама, йё сёрыл –  
уёлдзармхуд, афтёмёй радзырдта 
иронау, дыккаг, Габдулла Тукайы 
ёмдзёвгё «Тугъан тел» («Родной 
язык») та – тётёйраг ёвзагыл. 
Стыр аргъ ын скодтой жюрийы уёнг-
тё, залы бадджытё та йын дёргъ-
вётин къухёмдзёгъд сарёзтой. 
Призон бынат бацахста, ёмё йын 
раттой диплом, майдан ёмё лё-
варён – чиныг.
Конкурсы рёстёг лёппуимё 

аныхас кёнын нё бантыст, фёлё 
нё Къадзаты Станислав радиомё 
фёхуыдта, ёмё йё уазджыты ‘хсён 
уыдис Хуриты Арсалан дёр. Лёппу 
та ам дёр ёмдзёвгётё иронау 
ёмё тётёйрагау бакаст. Йемё 
аныхас кёнгёйё, бамбёрстон, 
горётаг лёппуйён йё мадёлон 
ёвзаг адджын кёй у, зоны ёмё 

йыл уарзы дзурын, ахуыр кёны ём-
дзёвгётё. Хъыгагён, ныртёккё 
ёрмёст сахарты нё, фёлё хъёу-
ты дёр сабитё фылдёр дзурынц 
уырыссагау, мадёлон ёвзаг та 
кёмдёр фёсвёндаг аззад, ёмё 
хорз уаид, Арсаланы хуызён сы-
вёллёттё нём фылдёр куы уаид, 
уёд.

Арсалан та ма бауарзта тётёй-
раг ёвзаг дёр, ныртёккё уал ацы 
ёвзагыл нымайын ахуыр кёны. 
Куыд алы сывёллонмё, афтё йём 
ис бёллицтё. Фёнды йё Тётёры 
Республикё фенын, уымён ёмё 
йын цымыдисаг сты йё культурё 
ёмё ёвзаг. Лёппуйы конкурс-
мё бацёттё кодта ирон ёвзаг 
ёмё литературёйы ахуыргёнёг 
Цгъойты Оксанё. Бёрёг уыд 
конкурсы ёмё радиобакасты дёр, 
Оксанё бирё хъарутё ёмё йё 
уды хъармдзинад кёй ратта йё 
ахуырдзауён.
Кёронбёттёны ма мё фёнды 

зёгъын?! Цалынмё нём Хуриты 
Арсаланы хуызён сабитё уа, 
уёдмё ирон ёвзаг цёрдзён. Йё 
мадёлон ёвзагмё йём ахём 
уарзондзинад сёвзёрын кодта йё 
ныййарёг мад – лёппуйы ахуыр-
гёнёг куыд загъта, афтёмёй уый 
архайы, цёмёй йё сывёллёттё 
сёхи мидёг дзурой иронау.
Конкурсы фёстё базыдтон уёз-

зау хъысмёты лёппуйы тыххёй. 
Арсаланы фыд Хуриты Рустам 
Хуссар Ирыстон ёмё Гуырдзыйы 
‘хсён хёсты ветеран ёмё Сирийы 
терроры ныхмё операцийы архай-
ёг, танк Т-72 наводчик- оператор 
уёвгёйё, фыццаг бонтёй 
фёстёмё архайдта сёрмагонд 
ёфсёддон операцийы. Хъыгагён, 
операцийы фыццаг къуырийы 2022 
азы мартъийы гвардийы сержант 
Хуриты Рустам йё танчы экипажи-
мё хъёбатырёй фёмард тохы бы-
дыры. Йё фёстё баззадысты йё 
цардёмбал ёмё ёртё ёнахъом 
сабийы.

ХЪАРДАНТЫ Тимур, 
патриотон клуб «Райгуырён 

бёстё»-йы разамонёг

Ёмбисёндтё
Ёрра барёг – дон сгарёг.
Раджы стаг – ёвёсмон.
Искёйы къухёй цёхёр хафын ёнцон у.
Раздёр чи амёлы, уый уал фёныгёнынц.
Маст чи нё бахёра, уый адджыны ад нё 
зоны.

Ёвзёр халон йёхи тоны.
Зынг зёгъынёй ком нё судзы.
Хъавёгёй ёвзидёг фёраздёр.
Ёгёр ницёмёй бёззы.
Бёндён иу дыдагъёй не ’ххёссыд, ёмё йё 
дыууёйё фёлвёрдтой.

Кёй уёрдоны бадай, уый зарёг кёнын 
хъёуы.

Кёрцён йе ’мпъузён йёхицёй.
Кёсаг йё сёрёй ёмбийы.
Кёрцёй хёдон хёстёгдёр.
Стыр ныхасы бёсты стыр комдзаг ныккён, 
ёмё дын ёнцондёр уыдзён.

Стыр ныхас хъёдбыны дёр нё фидауы.
Кад фёлгъаугёйё нёу.
Хорзён бын ма скён, ёвзёрён бын ма 
ныууадз.

Ёвзёры цы амонд фёуа, уый хорзы нё 
фёуыдзён.

Алцёмён дёр амонд хъёуы.
Расты цёв, ёмё зылын сбёрёг уа.
Афтё чи зёгъы, алцыдёр зонын, зёгъгё, уый 
ницы зоны.

Куыстён йё райдиан – сындз, йё бын та 
– сой.

Урс хохёй урс дур тулы.
Фыдхъус – хёдзархал.
Кёй нё уарзай, уымён йё цёуын –  сёпп-
сёпп, йё хёрын –  цъём-цъём.

Ёгёр цёхджын дойны кёны.
Ёлдары кой – хъёдбын.
Арвёй хёдон хуыдта, зёххёй – дзабыр.
Чидёр цёст ёнхъёл нё уыд, ёмё ёрфыг, 
ёрфыг кодта.

Хистёрён йё фындз амёрз ёмё йё 
зондёй афёрс.

Дёуёй мё гал  – ёгёвдёс, мё хъуг – ёххор-
маг.

Нё зоныны къух нё риссы.
Сусёг зарёг хъёрёй нё чындёуы.
Ахём Хуыцау нё зонын, ёнё ёртё сомы 
хёрёг чи ратта.

Йё бёхы чи тёры, уый йе ’мбалы нё фёрсы.
Ёдылы дзурёгмё зондджын хъусёг 
хъёуы.

Адёмы цёст уынаг у.

   Ногёй дзы ницы загътон, фёлё та сё              
уё зёрдыл ёрлёууын кёнут.

ХОСРОТЫ Заремё, 
Джызёл

Хъёбысхёст

Хъойбайты Хъазыбег, сыхбёстё ёмё Быдарты 
мыггаг хъыгзёрдёйё хъусын кёнынц,

БЫДАРТЫ
Дмитрийы (Питойы фырт) Федя

кёй амард, уый тыххёй.
Зиан рахёсдзысты 14 мартъийы, цыппёрёмы, 

Дзёуджыхъёуы, Серафимовичы уынджы 51-ём хё-
дзарёй. 

РЕКЛАМЁ, ХЪУСЫНГЁНИНЁГТЁ

ГОБЕТЫ Иринё

